
Tasiilami erngup nukingata siumut ingerlanera pillugu § 37 naapertorlugu
apeqquteqaammut nr. 161-2022-mut akissut

Asasara Lars Poulsen

Tasiilami erngup nukinganik allilerinermi suliagarnerup siumut ingerlanera
pillugu Inatsisartut Suleriaasianni § 37, imm. 1 naapertorlugu Naalakkersuisunut
apeqquteqarputit. Apeqqutit uannut akisassanngorlugit innersuunneqarput.

1. Inatsisartut upernaakkut ataatsimiinnerminni naalakkersuisunut
Tasiilami erngup nukinganik innaallagissiorfiup allilerneqarnissaanik
peqqusipput. Naalakkersuisunut suliakkiutsip suliarinera sumut killippa?

Akissut:

Tasiilami erngup nukinganik innaallagissiorfiup allilerneqarnerani inuiaqatigiit
aningaasaqarneranni sunniutaasussanik misissueqqissaarnermi siunnersortip
avataaneersup suliaqarnera Naalakkersuisut aallartippaat. UKA2022-mut
atatillugu tamatuma inerneri pillugit Sanaartornermut Ataatsimiititaliamut
ilisimatitsissuteqarsinnaanissaq Naalakkersuisut naatsorsuutigaat.

Tamanna Sanaartornermut Ataatsimiititaliap isumaliutissiissutaanut UPA2022-
meersumut, Sanaartornermut Ataatsimiititaliap allannguutissatut siunnersuutaanik
Inatsisartut akuersinerannut tunngavigineqartumut, naapertuuppoq.

2. Qaqugu Tasiilami innaallagissamik pilersuinerup annertusinissaa
Naalakkersuisut naatsersuutigaat?

AKkissut:

Tamatumunnga inaarutaasumik aalajangiisoqannginnerani allilerinissaq
erseqqinnerusumik misissorneqartariaqartoq, Sanaartornermut Ataatsimiititaliap
aamma Naalakkersuisut UPA2022-mi Inatsisartut akuersinerannut atatillugu
oqaatigaat. Tamatuma ilaatigut kingunerisaanik inuiaqatigiit aningaasaqarneranni
sunniutaasussanik misissueqqissaarneq ingerlanneqarpoq.

Naalakkersuisut taamaalillutik innaallagiamik pilersuinerup allilerneqarnera
qaqugu atuutilersinnaanersoq, maannakkorpiaq oqaatigisinnaanngilaat.

Inussiarnersumik inuulluaqqusillunga

Kalistat Lund

